
KASBIY MOTIVATSIYA 
– BO‘LAJAK 

O‘QITUVCHILARNING 
RAQOBATBARDOSHLIGINI 

SHAKLLANTIRISH OMILI
Melikova Elnora Shuxratovna

Nizomiy nomidagi
O‘zbekiston milliy pedagogika universiteti o‘qituvchisi

Abstract: Mazkur maqolada oliy ta’lim tizimida bo‘lajak pedagoglarning kasbiy-ijodiy salohiyatini rivojlantirishning dol-
zarb masalalari, zamonaviy kreativ mexanizmlar, pedagogik texnologiyalar va motivatsion yondashuvlar tahlil qilingan. 
Talabalarda kasbiy motivatsiya, ijodiy faollik va mustaqil fikrlashni shakllantirishning muhim jihatlari, shu jumladan, “tyu-
tor-talaba” tizimi, e-learning va m-learning platformalari imkoniyatlari yoritilgan. Shuningdek, pedagogning o‘z-o‘zini rivoj
lantirish jarayonida kasbiy muhim fazilatlarni shakllantirishning pedagogik shart-sharoitlari, motivatsion va refleksiv kom-
ponentlar asosida tahlil qilingan. Muallif ta’lim jarayonida kasbiy motivatsiyani shakllantirish va rivojlantirish orqali yuqori 
samaradorlikka erishish yo‘llarini ilmiy asosda yoritib bergan.

Key words: kasbiy motivatsiya, ijodiy qobiliyat, pedagogik kompetensiya, o‘z-o‘zini rivojlantirish, bolajak o‘qituvchi, 
zamonaviy pedagogik texnologiyalar, e-learning, m-learning, tyutor-talaba tizimi, refleksiv faoliyat, kasbiy fazilatlar, moti-
vatsion yondashuv.
Annotatsiya: This article analyzes current issues of developing the professional and creative potential of future teachers 
in the higher education system, modern creative mechanisms, pedagogical technologies, and motivational approaches. 
Important aspects of forming professional motivation, creative activity, and independent thinking in students, including 
the possibilities of the “tutor-student” system, an e-learning platform, and m-learning, are highlighted. The pedagogical 
conditions for the formation of professionally important qualities in the process of self-development of a teacher based on 
motivational and reflexive components were also analyzed. The author scientifically illuminated the ways to achieve high 
effectiveness through the formation and development of professional motivation in the educational process.

Kalit so‘zlar: professional motivation, creative abilities, pedagogical competence, self-development, future teacher, 
modern pedagogical technologies, e-learning, m-learning, tutor-student system, reflexive activity, professional qualities, 
motivational approach.
Аннотация: В данной стате анализируются актуалные вопросы развития профессионално-творческого потен-
сиала будущих педагогов в системе высшего образования, современные креативные механизмы, педагогические 
технологии и мотиватсионные подходы. Освещены важные аспекты формирования у студентов профессионалной 
мотиватсии, творческой активности и самостоятелного мышления, в том числе возможности системы “тютор-сту-
дент,” платформ электронного обучения и м-леарнинг. Также проанализированы педагогические условия фор-
мирования профессионално важных качеств в протсессе саморазвития педагога на основе мотиватсионного и 
рефлекцивного компонентов. Автор на научной основе осветил пути достижения высокой эффективности посред-
ством формирования и развития профессионалной мотиватсии в образователном протсессе.

Ключевые слова: профессионалная мотиватсия, творческие способности, педагогическая компетентност, само-
развитие, будущий учител, современные педагогические технологии, э-леарнинг, м-леарнинг, тютор-студенческая 
система, рефлекцивная деятелност, профессионалные качества, мотиватсионный подход.

KIRISH
Jahon oliy ta’lim muassasalarida talabalarning kasbiy-ijodiy qobiliyatlarini rivojlantirishning kreativ 

mexanizmlari ta’lim jarayoniga tatbiq etilgan. Bu borada oliy ta’lim muassasalarida talabalarning kasbiy 
ijodiy qobiliyatlarini rivojlantirish, ta’lim jarayonini modellashtirish, elektron axborot ta’lim resurslarini yaratish, 
zamonaviy pedagogik va axborot kommunikatsiya texnologiyalaridan foydalanish, talabalarda kreativ kompe-
tentlikni rivojlantirish, talabalarning “tyutor-talaba” tashkiliy-metodik yordam tizimini joriy etish, mustaqil ta’lim 
olish faoliyatini rivojlantirish bo‘yicha tizimli ishlar amalga oshirilmoqda.

MAVZUGA OID ADABIYOTLAR SHARHI
Dunyoda oliy ta’lim muassasalari talabalarining kasbiy ijodiy qobiliyatlarini rivojlantirish, ta’lim jarayonini 

mediatexnologiyalar asosida tashkil etish, kasbiy-ijodiy qobiliyatlarni rivojlantirishning pedagogik imkoniyatla-
rini rivojlantirish bo‘yicha ilmiy-tatqiqot ishlari olib borilmoqda. Shu jihatdan, kasbiy muammolar, ilmiy farazlarni 
tekshirish, kasbiy muammolarni aniqlash, mustaqil fikrlash ta’lim strategiyalarini belgilash, kasbiy-ijodiy qobili-
yatlarni uzluksiz yangilash va rivojlantirish mexanizmlarini yaratish, differensial yondashuvni tashkil qilish, tala-
balar jamoasida hamkorlikni shakllantirishning kooperativ, o‘quv-munozarali va mediatsiya (xolis xizmat muhiti 
ustuvor) ta’limini shakllantirish, e-learning va m-learning texnologiyalari asosida korporativ o‘qitishni tashkil 
qilish va korporativ ma’lumotlar bazasini takomillashtirish bo‘yicha ilmiy tadqiqotlar olib borilmoqda.

Bugungi kunda ta’lim tizimiga malakali raqobatbardosh pedagog kadrlarni tayyorlash eng dolzarb 
masalalardan hisoblanadi. Ko‘pgina mutaxassislar ta’lim tizimidagi nomutanosibliklar, sifat va samaradorlikning 
talab darajasida emasligi, ob’ekt va sub’ekt o‘rtasidagi munosabatlarning o‘zaro ta’siri natijalarining qoniqarli 
emasligining asosiy sabablaridan biri kasbiy motivatsiyaning еtishmasligi, ya’ni ta’lim oluvchida – o‘rganish, 
o‘qituvchida esa – o‘rgatishda deb biladilar. Motivatsiya o‘zi nima? Motivatsiya – bu insonning har qanday 
faoliyat orqali o‘z ehtiyojlarini qondirish qobiliyati, inson xatti-harakatini boshqaradigan va uning tashkil etilishi, 
yo‘nalishi, barqarorligi va faoliyatini belgilaydigan dinamik psixofiziologik jarayon [4]. Ta’limdagi bu muammo 
avvaldan bo‘lib kelgan, biroq bugungi kunda sezilarli darajada zaiflashdi. Mazkur muammoning еchimi ta’lim 
sohasining rivojida muhim o‘rin tutadi. 

Buning yеchimini quyidagicha izohlash mumkin:

Birinchidan, vijdonan yondashish – eng asosiysi u xoh bilim olish, xoh o‘rgatish bo‘lmasin, oldiga qo‘yilgan 
maqsadning to‘g‘riligiga ishonch hosil qilish, o‘z tanlovining natijaviyligi, samaradorligi uchun har qanday 
sharoitda ham ortga chekinmaslik.

Ikkinchidan, pedagogning kasb tanlashda o‘z oldiga qo‘ygan maqsadi bevosita hayotining mazmuniga 
aylanishi lozim. Ya’ni, tanlagan kasbi orqali erishiladigan “o‘sish” (karera) emas, balki o‘z kasbining mohir 
ustasi, mutaxassisi hamda еtuk shaxs sifatida tan olinishiga erishish, jamiyatning rivojlanishi hamda taraqqiyoti, 
shu jumladan, kelajak uchun foyda keltiradigan yo‘nalishni tanlaganligi, ta’limning jamiyat oldidagi vazifalarni 
amalga oshirishda shaxsiy xissasini qo‘shishga astoydil harakat qilishi muhimdir.

Uchinchidan, jamiyat uchun shu kasbga bo‘lgan talabni nechog‘lik muhim ekanligini oqlash maqsadga 
muvofiqdir.

To‘rtinchidan, kasb insonning rivojlanishi yo‘lida bor kuchini olib qo‘yishi, o‘zining ruhan ezilishiga sabab 
bo‘lmasligi lozim. Bunda pedagog ishdan keyin oilasiga, yaqinlariga vaqt ajratishi, eng asosiysi mustaqil shug‘ul-
lanishi va o‘z-o‘zini shaxsiy rivojlantirib borishi, shuningdek, hujjatlar, yangiliklar, innovatsiyalarni o‘rganish, 
odamlar bilan ayniqsa, ta’lim olishga intilayotgan yoshlar bilan ishlash uchun vaqtni to‘g‘ri taqsimlay olishi kerak.

Beshinchidan, har qanday lavozimda, u qanchalik kichik yoki katta bo‘lishidan qat’i nazar, inson muayyan 
maqsad vektorini amalga oshirishda yoki yaxshi tomonga yoki yomon xissa qo‘shishini anglab еtmog‘i darkor. 
His-tuyg‘ularini to‘g‘ri boshqara oladigan, hayotining mazmuniga aylanadigan kasbni tanlashda adashmagan 
pedagoglar jamiyatga foyda keltirishda ishonchi yanada oshish bilan birga, o‘zi uchun salbiy oqibatlar kelib 
chiqishida sobitqadam bo‘ladilar va o‘zini o‘zi himoya qila oladilar.

TADQIQOT METODOLOGIYASI
Ta’limda o‘quvchilarning ijodiy salohiyati va mustaqil fikrlashini rivojlantish iste’molchini emas, balki yara

tuvchi va ijodkorni tarbiyalashni taqozo etadi. Tahlillar shuni ko‘rsatadiki, pedagogning o‘zini-o‘zi rivojlantirib 
borishi tahlil shuni ko‘rsatadiki, o‘z-o‘zini rivojlantirib borish orqali kasbiy darajasini muntazam va jiddiy oshirish, 
doimiy ravishda takomillashtirib borishning talab qilinmasligi, vaqtning еtishmasligi yoki to‘g‘ri taqsimlanmasligi, 
motivatsiyaning еtarli darajada emasligi, o‘qituvchining kasbiy jihatdan muhim fazilatlariga bo‘lgan talablar 
to‘g‘risida bilimlarni shakllantirishga yo‘naltirilgan pedagogik shart-sharoitlar majmuini belgilaydigan malaka 
oshirish jarayonining mazmunini ishlab chiqilmaganligi ta’lim sohasida uzilishlarni kuzatishga sabab bo‘lmoqda.

Mazkur muammolar bugungi kunda pedagogning muhim kasbiy fazilatlarini rivojlantirishga qaratilgan 
o‘z-o‘zini rivojlantirish jarayoninig modelini ishlab chiqish zaruratini tug‘dirmoqda. Bu esa “pedagogning kasbiy 
jihatdan muhim fazilatlari”ni konsepsiyasi mazmunini ishlab chiqish, pedagogik yo‘nalish va pedagogik refleksni 
o‘qituvchining integral kasbiy muhim fazilatlari sifatida tavsiflash, o‘z-o‘zini rivojlantirish jarayonida ularning 
rivojlanish shartlarini belgilab berish kabi vazifalarni yuklaydi. Pedagoglarnining kasbiy muhim fazilatlarini rivoj
lantirish, agar malaka oshirish sharoitida amalga oshirilsa, o‘z-o‘zini tarbiyalash va rivojlantirish jarayoni peda-
gogik yo‘nalish, pedagogik kompetensiyani rivojlantirishga yordam beradi.

O‘z-o‘zini tarbiyalash, o‘qituvchining professional va shaxsiy o‘z-o‘zini takomillashtirish bo‘yicha ongli 
maqsadli faoliyati sifatida pedagogni o‘z-o‘zini boshqarishning yuqori darajasiga olib chiqishga yordam beradi: 
haqiqatga nisbatan noaniq, tanqidiy bo‘lmagan munosabat darajasidan hayotning yangi darajasiga – pedagog 
faoliyatining mohiyatini o‘zgartiradi.

O‘qituvchining professional jihatdan muhim fazilatlarini rivojlantirishga qaratilgan o‘z-o‘zini tarbiyalash 
motivatsion, bilim va refleksiv sharoitlarni ta’minlaydigan maxsus ta’lim muhitini talab qiladi. Shartlarning moti-
vatsion komponenti kasbiy va shaxsiy o‘sishni rag‘batlantirishni o‘z ichiga oladi; kognitiv komponent o‘z-o‘zini 
tarbiyalash jarayonini professional jihatdan muhim fazilatlarga bo‘lgan talablar, o‘qituvchilarning zamonaviy 
psixogramma tadqiqotlari sohasidagi xabardorligi haqidagi bilimlarni shakllantirishga yo‘naltirishdan iborat; 
refleksiv komponent o‘z-o‘zini baholashni ta’minlaydigan, pedagog o‘z ishining samaradorligini o‘z-o‘zini tahlil 
qilish jarayonida professional muhim fazilatlarni rivojlantirish darajasi.

Kasbiy muhim fazilatlarni rivojlantirish uchun qulay muhit, bunday rivojlanishga yo‘naltirilgan malaka 
oshirish jarayonida, shuningdek, o‘zi faoliyat olib borayotgan ta’lim muassasasida o‘qituvchilarning o‘z-o‘zini 
tarbiyalash jarayonini tashkil etish orqali shakllantirilishi mumkin. Pedagogning kasbiy jihatdan muhim fazilatla-
rini rivojlantirish o‘z-o‘zini tarbiyalash jarayonida amalga oshirilishi mumkin – pedagog ongli ravishda, mustaqil 
va g‘ayratli tarzda yangilanadigan pedagogik faoliyat turlaridan biri kasbiy mahoratning istalgan darajasiga 
erishish uchun mavjud bilim, ko‘nikma va malakalarni takomillashtirishi, shuningdek, kasbiy va shaxsiy o‘sishi 
uchun muhim fazilatlarni rivojlantiradi.

Agarda aniq maqsad va natijalar belgilangan bo‘lsa, motivatsiya manbalari o‘quv faoliyatiga ijobiy muno-
sabatni paydo qiladi [3;127b]. Tadqiqot davrida bo‘lajak o‘qituvchilarda kasbiy motivatsiya ta’lim jarayonlarida 
rivojlantiriladi. Bo‘lajak o‘qituvchilarda kasbiy motivatsiyani rivojlantirishda ularning qiziqishlari va moyilliklarini 
inobatga olish lozim. Bo‘lajak o‘qituvchilarda kasbiy motivatsiya shakllanishi natijasida kasbiy kompetensiya 
ham rivojlanadi. Ular o‘rtasidagi o‘zaro bog‘liqlikni ta’minlash uchun ta’lim jarayonida bo‘lajak o‘qituvchida o‘z 
faoliyatini muvaffaqiyatli bo‘lishiga yuqori darajada ishonch motivatsiyani oshirish lozim. Shuningdek, tala-
balarda shaxsiy muvaffaqiyatga erishishga harakat qilish va ma’suliyatni o‘z qo‘liga olish ko‘nikmasini ham 
tarbiyalab borish zarur. Talabalarda kasbiy motivatsiya turli motivlar negizida shakllanadi. Kasbiy sohaga oid 
motivlar quyidagilarni o‘z ichiga oladi: 

•	 maktab ta’lim sohasi bo‘yicha bilim olishga intilish;

•	 pedagogik faoliyatida muvaffaqiyatga erishish yo‘llarini puxta egallash;

•	 pedagogik mahorat va shaxsiy fazilatlarga ega bo‘lish. 

Mazkur komponentlar kasbiy faoliyatni tashkil etishning asosi hisoblanadi. 
Bularning barchasi talabalarning kasbga qiziqishi bilan bog‘liq bo‘lib, o‘z oldiga qo‘ygan maqsadga erish-

ishda yutuqlarni egallash va kasbiy faoliyatida ijod qilishga intilishni ta’minlaydi. Shaxsiy motivlar talabalarda 
kasbiy faoliyatida o‘z o‘rniga ega bo‘lish va o‘zini o‘qituvchilik kasbiga bag‘ishlashga undaydi.

TAHLIL VA NATIJALAR
Talabalar jamoada va jamiyatda o‘z o‘rniga ega bo‘lish, tashkilotchilik va rahbarlik qilish qobiliyati, shaxsiy 

hatti harakatlarini namoyon etishga harakat qiladilar. Shuningdek tanlagan kasbiga qiziqishi ortadi, intellektual 
jihatdan dunyoqarashi kengayadi, ijodiy faoliyat yuritishga harakat qiladi. Shaxsiy motivlar ta’lim mazmuni bilan 
bevosita bog‘liq bo‘ladi. Talabalarni faol o‘qishga yo‘naltiradi. Amaliy motivlar ish harakatda namoyon bo‘ladi, 
talabalar o‘z bilimi va tajribasiga tayanib amaliy mashg‘ulotda nazariy bilimlarini mustahkamlaydilar. Natijada 
turli hayotiy vaziyatlar, pedagogik faoliyatida duch keladigan muammolarni hal etish ko‘nikma va malakalari 
shakllanadi. Talabalar pedagogik amaliyotda o‘qituvchilik kasbiga oid muhim jihatlarni o‘zlashtiradilar. Bundan 
tashqari ijtimoiy motivlar ham mavjud bo‘lib, talabalarni oliy ma’lumotli shaxs sifatida jamiyatda o‘z o‘rniga 
ega bo‘lish, ijtimoiy tan olinish, jamiyat ravnaqi uchun hissa qo‘shish, fuqarolik burchini his etishga undaydi. 
Oliy ta’lim jarayonida kasbiy motivatsiyani shakllanishida o‘quv-tarbiyaviy jarayonda turli metod, texnologiya 
va vositalarni samarali qo‘llanilishi talabalarda faollikni uyg‘otadi, amaliy ko‘nikmalarni egallashlariga yordam 
beradi. Bugungi kunda zamonaviy pedagoglarga jamiyat tomonidan qo‘yiladigan talablardan eng muhimi ham 
talabalarni maktabga samarali tayyorlashdir. Buning uchun bo‘lajak o‘qituvchilarda shaxsiy va kasbiy kompe-
tensiya еtarli darajada shakllangan bo‘lishi lozim.

Kasbiy motivatsiya kasbiy kompetensiyani shakllanishiga zamin yaratadi. Kasbiy ehtiyoj talabalarni tanlagan 
kasbiga bo‘lgan qiziqishni oshiradi. Kognitiv faoliyat esa maktabga oid nazariy-metodologik bilim, ko‘nikma va 
malakalarni o‘zlashtirishga yo‘naltiradi. Refleksiv faoliyat o‘z-o‘zini va kasbiy imkoniyatlarini tahlil qilish hamda 
takomillashtirishga harakat qilishga undaydi. Mazkur omillar ta’sirida bo‘lajak o‘qituvchilarda ma’naviy sifatlar 
hamda umuminsoniy qadriyatlar, bolalarni vatanparvarlik ruhida tarbiyalash, o‘z Vatani va oilasiga bo‘lgan 

muhabbat shakllanadi. Shuningdek, maktabga oid puxta bilimga ega bo‘lish talab etiladi. Maktab sohasiga 
oid mustahkam bilimga ega bo‘lish bolalarni maktabga tayyorlashdagi eng muhim omillardan biri hisoblanadi. 
Bo‘lajak o‘qituvchidan o‘z kasbi va sohasi bo‘yicha jahon fanida erishilgan so‘nggi yutuqlar rivojlangan davlatlar 
tajribasidan xabardor bo‘lish taqozo etiladi. 

XULOSA VA TAKLIFLAR
Har qanday kasbni egallash, nafaqat egallash, balki uni mahorat bilan amalga oshirishda faoliyatning 

barcha qonuniyatlari va mexanizmlariga amal qilish juda muhimdir. Oddiygina biror kasb malakasini egallash 
uchun ham unga aloqador bo‘lgan ma’lumotlarni eslab qolish va kerak bo‘lganda yana esga tushirish orqali uni 
bajarish emas, balki ham ichki (psixik), ham tashqi (predmetga yo‘naltirilgan) harakatlarni ongli tarzda bajarish 
bilan bog‘liq murakkab jarayonlar yotishini unutmasligimiz kerak. Ammo, har bir shaxsni u yoki bu faoliyat 
turi bilan shug‘ullanishiga majbur qilgan psixologik omillar sabablar mavjud bo‘lib, bu faoliyat motivlaridir. Psi
xologiya fanida shaxsni aqliy, amaliy harakatga va hulq-atvorni amalga oshirishga undovchi, muayyan ehti
yojlarni qondirish bilan uzviy bog‘liq sababiyat motivlar deb ataladi.

Talabalardagi kasbiy faoliyatga motivatsion tayyorgarligi tizimiga shakllantiruvchi element roli berilganligini 
ko‘rsatadi. Hozirgi bosqichda motivatsiyaga tayyorlik muammosining dolzarbligi, boshqa qadriyatlar qatorida, 
talabalarning raqobatbardoshlikga intilishlarini shakllantirishda ta’limga kompetensiyaviy yondashuvni kiritish 
bilan bog‘liq.

Foydalanilgan adabiyotlar ro‘yxati:

bo‘yicha Harakatlar strategiyasi” 2017. 

Алманах современной науки и образования. - № 5 (36). - С. 133-135. 

tirish texnologiyasi. - T.: Fan va texnologiya nashriyoti. 

